
1. Inngangur 

1.1 Umhverfisskýrsla 
Umhverfisskýrsla þessi er fylgiskjal og hluti af breytingu á aðalskipulagi Grindavíkur 2000-2020. Aðal-
skipulagsbreytingin felst í stækkun efnistökusvæðis Vatnsskarðsnámu og er hún matsskyld skv. lögum nr. 
105/2006. Vatnsskarðsnámur eru nú nefndar Vatnsskarðsnáma (eintala). 
Efnistaka á landi fellur undir mat á umhverfisáhrifum samkvæmt 21. lið í 1. viðauka laga um mat á um-
hverfisáhrifum ef áætluð efnistaka raskar að lágmarki 50.000 m2 svæði eða er 150.000 m3 eða meir. Ljóst er 
að efnistaka úr Vatnsskarðsnámu fer vel yfir þessi mörk og þarf því að meta umhverfisáhrif hennar. 
Samkvæmt breytingu á lögum nr. 44/1999, um náttúruvernd, verður efnistaka úr eldri námum (efnistaka 
hafin fyrir 1. júlí 1999) óheimil eftir 1. júlí 2008 nema fyrir liggi framkvæmdaleyfi sveitarstjórnar. 
Forsenda veitingar framkvæmdaleyfis er að framkvæmdin sé í samræmi við gildandi skipulagsáætlanir, auk 
þess sem efnistökuáætlun þarf að liggja fyrir. Í efnistökuáætlun er meðal annars gerð grein fyrir magni, gerð 
efnis, vinnslutíma og frágangi á efnistökusvæði. Ef um er að ræða efnistöku sem fellur undir lög nr. 
106/2000 m.s.br., um mat á umhverfisáhrifum, þarf einnig að vinna slíkt mat áður en að veitingu fram-
kvæmdaleyfis kemur. Verkfræðistofan VGK-Hönnun (nú Mannvit) hefur unnið efnistökuáætlun þar sem 
kemur meðal annars fram að undanfarin ár hafa að meðaltali verið teknir 6-800.000 m3 á ári úr Vatns-
skarðsnámu.  
Þar sem efnisþörfin helst í hendur við efnahagsástandið í landinu hverju sinni er erfitt að segja nákvæmlega 
til um hversu mikið magn verði tekið úr námunni langt fram í tímann. Grófar áætlanir gera þó ráð fyrir að 
1.000.000 m3 verði teknir úr námunni á ári næstu 25 árin. Efnisþörfin á tímabilinu verði því á bilinu 20- til 
25.000.000 m3 og er afmörkun námunnar miðuð við að ná því magni.  
Vatnsskarðsnáma er ein stærsta jarðefnanáman í grennd við höfuðborgarsvæðið. Mikil eftirspurn hefur 
verið eftir framleiðslu hennar á undanförnum árum hjá steypustöðvum og einingarverksmiðjum á höfuð-
borgarsvæðinu. Því er mögulegt að ef ekki verður áframhald á efnistöku í Vatnsskarðsnámu gæti orðið 
skortur á slíkum efnum á höfuðborgarsvæðinu. Þessi hætta er talin vera enn til staðar þrátt fyrir að 
breytingar hafi orðið á byggingarmarkaði á undanförnum mánuðum. Mjög erfitt er að meta með vissu raun-
verulega efnisþörf og efnisframboð jarðefna til mannvirkjagerða á höfuðborgarsvæðinu og ekki er lagt í þá 
vinnu við gerð umhverfisskýrslu þessarar. 
Umhverfismat áætlunarinnar var unnið á Vinnustofunni Þverá í samstarfi við Tæknisvið Grindavíkurbæjar, 
Mannvit og með samráði við eftirtalda: Umhverfisstofnun, Heilbrigðiseftirlit Suðurnesja, Vegagerðina, 
Stjórn Reykjanesfólksvangs, Fornleifavernd Ríkisins, Sveitarfélagið Voga og Hafnarfjarðarbæ. 
Eins og matslýsing sagði fyrir um var farið í vettvangsferðir og vægi ákveðinna umhverfisþátta metið og 
flokkað. Við mat og flokkun hugsanlegara umhverfisáhrifa var stuðst við leiðbeiningar Skipulagsstofnunar.  
 

Mynd 1.11  
sýnir með grænni línu 
þá afmörkun 
Vatnsskarðsnámu 
sem miðar að því að 
hægt verði að stunda 
þar efnistöku til að 
minnsta kosti 25 ára. 

                                                             
1 VGK-Hönnun, 2008 

1.2 Tengsl við aðrar áætlanir 
Ekki er til staðfest svæðisskipulag en samkvæmt samþykktu Svæðisskipulagi Suðurnesja 1987-2007 
(samþykktu af samvinnunefnd og skipulagsstjórn ríkisins 1989/1990) skal velja námum stað sem ekki eru 
mikils virði frá náttúrufarslegu sjónarmiði og eru við fáfarnar leiðir. Stefna ber að því að hafa námurnar 
færri og þá stærri. Stefna ber einnig að því að heimila ekki efnistöku í nýjum námum meðan núverandi 
námur eru nýtanlegar og kostnaður við stækkun þeirra ekki óhóflegur.  
Í Aðalskipulagi Grindavíkur 2000-2020 er stefnt að því að hafa námur í landi bæjarfélagsins færri og þá 
stærri og er stækkun Vatnsskarðsnámu í samræmi við þá stefnu. Einnig segir að vanda beri frágang á 
námum eftir að nýtingu þeirra líkur. 
Vatnsskarðsnáma er alfarið innan marka Grindavíkur, bæði núverandi námur og stækkun. Mörk Hafnar-
fjarðar liggja norðan Vatnsskarðsnámu og eru Undirhlíðarnámur í landi Hafnarfjarðar, norð-austan við 
Vatnsskarðsnámu. Mörk Sveitarfélagsins Voga (Vatnsleysustrandarhreppur) eru vestan við Vatnsskarðs-
námu. Vogar, Hafnarfjörður og Grindavík hafa sameiginlegt vatnsverndarsvæði (fjarsvæði) sem 
Vatnsskarðsnáma er innan. Mótvægisaðgerðir sem talað er um í kafla 2.2 eru í samræmi við stefnu aðal-
skipulags Sveitarfélagsins Voga og aðalskipulag Hafnarfjarðar. 
Vatnsskarðsnáma er jafnframt innan Reykjanesfólkvangs. Samkvæmt reglum sem um Reykjanesfólkvang 
gilda (sbr. Stjórnartíðindi B, nr. 520/1975) er allt jarðrask bannað innan fólkvangsins nema með leyfi Um-
hverfisstofnunar. Gert er ráð fyrir að skipulegur námurekstur, sem rekinn var innan fólkvangsins þegar 
auglýsingin var birt í Stjórnartíðindum, megi haldast. Talið er að efnistaka úr Vatnsskarðsnámum hafi 
byrjað á fimmta áratug síðustu aldar. 
Hafnarfjörður hefur birt greinargerð um námurekstur í landi Hafnarfjarðar. Þar segir: „Vatnsskarðsnáman 
hefur mjög mikil áhrif bæði landfræðilega og skipulagslega í nánasta umhverfi lögsagnarumdæmis Hafnar-
fjarðarbæjar. Nauðsynlegt er að skipuleggja námuvinnsluna og frágang hennar og að hafa gott og reglulegt 
eftirlit með henni. Vegna legu svæðisins er eðlilegt að yfirvöld í Hafnarfirði komi að því máli. Því er lagt  
til að bærinn leiti leiða til þess að ná eignarhaldi á námusvæðinu í Vatnsskarði sem nú telst í eigu ríkissjóðs. 
Svæðinu hefur þegar verið raskað og þar eru möguleikar til mikillar efnistöku til langs tíma. Þar sem náman 
er á áberandi stað í landslagsheild sem mótar aðkomuleið að upplandi Hafnarfjarðar leggur starfshópurinn 
áherslu á að Hafnarfjarðarbær móti sér stefnu um hvernig beri að vinna efni á þessu svæði m.t.t. til lands-
lagsbreytinga.”2 Æskilegt er að samráð verði haft um frágang Vatnsskarðsnámu og Undirhlíðanáma þannig 
að ásýnd svæðanna verði svipuð að námuvinnslu lokinni. 

1.3 Umfang og áherslur umhverfismats 
Í upphafi undirbúningsvinnu við breytingu á aðalskipulagi Grindavíkur var lagt mat á það hvaða þætti væri 
nauðsynlegt að skoða m.t.t. umhverfisáhrifa, hversu ítarlegt matið þyrfti að vera og hvaða umhverfisþættir 
og viðmið yrðu lögð til grundvallar við mat á umhverfisáhrifum áætlunarinnar. Í byrjun vinnu við aðal-
skipulagsbreytinguna var haft samráð við Skipulagsstofnun og óskað eftir umsögn stofnunarinnar um 
umfang og áherslur umhverfismats áætlunarinnar. 
Þeir þættir sem lögð er mest áhersla á að skoða eru: 
• Vatnafar 
• Hagrænir og félagslegir þættir 
• Náttúru- og menningarminjar 
• Landslag 

Einnig verður vistkerfið skoðað auk áhrifa á heilsu og öryggi. Þessir þættir eru sundurgreindir frekar eins 
og sýnt er í töflu 1.1. Þessi flokkun er í samræmi við leiðbeiningar Skipulagsstofnunar um flokkun 
umhverfisþátta, viðmið, einkenni og vægi umhverfisáhrifa. Auk umfjöllunar um þessa umhverfisþætti, 
verður jafnframt fjallað um hvernig breytingarnar falla að meginmarkmiðum núgildandi aðalskipulags. 
Umhverfisverndarmarkmið lögð til grundvallar skipulagsbreytingunni eru í samræmi við markmið 
skipulags- og byggingarlaga, þ.e. að þróun byggðar og landnotkun hafi efnahagslegar, félagslegar og 
menningarlegar þarfir að leiðarljósi. Miðað er að skynsamlegri og hagkvæmri nýtingu lands og landgæða, 
varðveislu náttúru- og menningarminja og að koma í veg fyrir umhverfisspjöll og ofnýtingu.3  
Verndarmarkmið til grundvallar matinu eru einnig að æskilegt sé að nám jarðefna fari, eftir því sem hægt 
er, fram á tiltölulega fáum afmörkuðum námasvæðum; fáar og stórar námur hafa minni neikvæð sjónræn 
áhrif í för með sér en margar litlar, auk þess sem minni hætta er á að sérstæð náttúrufyrirbæri verði fyrir 

                                                             
2 Eyjólfur Sæmundsson ofl, 2004 
3 Skipulags- og byggingarlög 



 Vinnustofan Þverá ehf 

Umhverfisskýrsla Vatnsskarðsnáma 6 

skemmdum. Enda er þetta í samræmi við áætlun um sjálfbæra þróun á landsvísu.4 Þessi stefnumörkun er í 
samræmi við gildandi aðalskipulag Grindavíkur þar sem stefnan er að námur í landi bæjarfélagsins séu 
færri og þá stærri. 

Tafla 1.1 Umhverfisþættir sem skoðaðir eru í umhverfismati áætlunarinnar 
Umhverfisþáttur 1. undirflokkur 2. undirflokkur 
Vatnafar Grunnvatn Vatnsgæði  

Vatnsflæði/vatnsbúskapur 

Vistkerfi Líf á landi Gróður og dýr 

Heilsa og öryggi Óþægindi 
Samfélagsöryggi 

Hávaði 
Umferðaröryggi  

Hagrænir og félagslegir þættir Efnahagur 
Félagslegt umhverfi 
Efnisleg verðmæti 

Þjóðhagsleg 
Útivist 
Samgöngumannvirki  
Önnur mannvirki 

Náttúru- og menningarminjar Náttúruminjar 
Menningarminjar  

Friðlýst svæði 
Fornleifar  

Landslag Náttúrulegt landslag Ásýnd svæðis 

Við greiningu á einkennum og vægi hugsanlegra umhverfisáhrifa er notast við hugtök sem skilgreind eru í 
leiðbeiningum Skipulagsstofnunar um flokkun umhverfisþátta, viðmið, einkenni og vægi áhrifa. Við matið 
verður notast við þær skilgreiningar á vægi áhrifa sem fram koma í töflu hér að neðan. 

Tafla 1.2 Vægi áhrifa 
Vægi áhrifa Skýring 
Veruleg 
jákvæð 

++ Áhrif framkvæmdar eða áætlunar á umhverfisþátt/-þætti bæta hag mikils fjölda fólks 
og/eða hafa jákvæð áhrif á umfangsmikið svæði. Sú breyting eða ávinningur sem 
hlýst af framkvæmdinni/áætluninni er oftast varanleg. Áhrifin eru oftast svæðis- eða 
landsbundin en geta einnig verið staðbundin. 

Talsverð 
jákvæð 

+ Áhrif framkvæmdar eða áætlunar á umhverfisþátt/-þætti taka ekki til umfangsmikils 
svæðis, en svæðið kann að vera viðkvæmt fyrir breytingum, m.a. vegna náttúrufars 
og fornminja. Áhrifin geta verið jákvæð fyrir svæðið og/eða geta verið jákvæð fyrir 
fjölda fólks. Áhrifin geta verið varanleg og í sumum tilfellum afturkræf. Áhrifin geta 
verið stað-, svæðis- eða landbundin. 

Óveruleg 0 Áhrif framkvæðar eða áætlunar á umhverfisþátt/-þætti eru minniháttar, m.t.t. umfangs 
svæðis og viðkvæmni þess fyrir breytingum ásamt fjölda fólks sem verður fyrir 
áhrifum. Áhrifin eru í mörgum tilfellum tímabundin og að mestu afturkræf. Áhrifin 
eru oftast stað- eða svæðisbundin. 

Talsverð 
neikvæð 

- Áhrif framkvæmdar eða áætlunar á umhverfisþátt/-þætti taka ekki til umfangsmikils 
svæðis, en svæðið kann að vera viðkvæmt fyrir breytingum m.a. vegna náttúrufars og 
fornminja. Áhrifin geta verið neikvæð fyrir svæðið og/eða geta valdið fjölda fólks 
ónæði eða óþægindum. Áhrifin geta verið varanleg og í sumum tilfellum óafturkræf. 
Áhrif geta verið stað-, svæðisbundin og/eða á landsvísu. 

Veruleg 
neikvæð 

- - Áhrif framkvæmdar eða áætlunar á umhverfisþátt/-þætti skerða umfangsmikið svæði 
og/eða svæði sem er viðkvæmt fyrir breytingum, m.a. vegna náttúrfars og fornminja, 
og/eða rýra hag mikils fólks. Sú breyting eða tjón sem hlýst af framkvæmdinni er 
oftast varanleg og yfirleitt óafturkræft. Áhrifin eru oftast á svæðis-, lands- og/eða 
heimsvísu en geta einnig verið staðbundin. 

Óviss  ? Ekki er vitað um eðli eða umfang umhverfisáhrifa á tiltekna umhverfisþætti, m.a. 
vegna skorts á upplýsingum, tæknilegra annmarka eða skorts á þekkingu. Unnt getur 
verið að afla upplýsinga um áhrifin með frekari rannsóknum eða markvissri vöktun. 

                                                             
4 Velferð til framtíðar, sjálfbær þróun í íslensku samfélagi, stefnumörkun til 2020 bls. 40 

1.4 Valkostir 
Hér er einkum skoðaður möguleiki á stækkun Vatnsskarðsnámu eins og greint er frá hér að framan. 
Valkostur við stækkun Vatnsskarðsnámu er svokallaður núllkostur, þ.e. hver þróunin verður ef ekki verður 
af breytingu á aðalskipulagi. Við núllkost verður náman nýtt samkvæmt framkvæmdaleyfi sveitarstjórnar 
þar til stærðarmörkum skv. gildandi aðalskipulagi er náð, efnistöku verður þá hætt og námunni lokað. Það 
er andstætt stefnu sveitarfélagsins að fjölga námasvæðum og opna ný og eru þvi ekki settir fram valkostir 
um aðra staðsetningu. Við mat á áhrifum er því um að ræða samanburð við áhrif óbreyttrar áætlunar. 

2. Mat á umhverfisáhrifum stækkunar 

2.1 Grunnástand umhverfis 
Vatnsskarðsnáma er í löngum og mjóum hálsi með norðaustlæga stefnu. Hálsinn teigir sig frá norðvestan-
verðu Kleifarvatni, þar sem hann nefnist Sveifluháls, en austan við Vatnsskarð kallast hann Undirhlíðar. 
Jón Jónsson jarðfræðingur, sem hefur kortlagt þetta svæði, telur að hálsinn samanstandi af mörgum 
hryggjum sem myndast hafa í gosi á sprungubelti. Jón telur sprungubeltið hafa verið virkt á mismunandi 
tímum, ýmist undir jökli eða á íslausu landi5. Hæst ber hálsinn í 397 m y.s. við Stapatind, en á Sveifluhálsi 
eru einnig nokkrir aðrir tindar yfir 350 m háir. Austan við Vatnsskarð er Hálsinn nokkuð lágreistari og ber 
hæst í Háuhnúka (262 m y.s.) rétt austan við núverandi efnistöku. Eftirfarandi upplýsingar um grunnástand 
umhverfis eru að mestu leyti fengnar úr tillögu að matsáætlun sem unnin var af VGK-Hönnun 2008. 

2.2 Vatnafar 
Í Aðalskipulagi Grindavíkurbæjar 2000-2020 kemur fram að Vatnsskarðsnáma og nágrenni er innan 3. 
flokks fjarsvæðis vatnsverndar. Ekkert yfirborðsvatn, uppsprettur eða stöðuvötn eru innan eða í grennd við 
námasvæðið. Í tengslum við mat á umhverfisáhrifum fyrirhugaðrar efnistöku var útbúið grunnvatnsstraum-
líkan. Samkvæmt því er stefna straumsins til norðurs, síðan í norðvestur, gegnum Kapelluhraun, og niður í 
Straumsvík. Grunnvatnsstraumur við skipulagssvæðið er tæplega 0,5 m3/sek en eykst mikið í átt að 
Straumsvík í rúmlega 8 m3/sek út við sjó. Að mati sérfræðinga hjá Vatnaskilum er engin hætta talin á að 
hugsanleg mengun frá Vatnsskarðsnámu geti borist í vatnstökuholur í Kaldárseli.  
Vorið 2008 var boruð rannsóknarhola rétt við innkeyrsluna í Vatnsskarðsnámu. Yfir sumarið mældist dýpi 
niður á grunnvatn töluvert eða á bilinu 79-80m. Áætlaður meðalrennslishraði grunnvatns á áhrifasvæði 
námunnar er rúmlega 100 m/dag og eykst er nær dregur Straumsvík.6 Ýmsar ráðstafanir eru gerðar á 
skipulagssvæðinu til að minnka líkur á að olía úr olíutanki á birgðasvæði, ökutækjum og þungavinnuvélum 
komist í snertingu við jörð. Í ljósi töluverðs dýpis niður á grunnvatn, mikilla þynningaráhrifa grunnvatns-
straums og fjarlægðar frá vatnsbólum eru litlar líkur taldar á því að hugsanleg mengun frá skipulagssvæðinu 
geti haft neikvæð áhrif á grunnvatn og vatnsgæði. Í holunni skulu fara fram með reglubundnum hætti rann-
sóknir á grunnvatnsrennsli á námasvæðinu sem og styrk olíuefna í grunnvatni úr borholunni. 
Vægi áhrifa: Óveruleg 

2.3 Vistkerfi 
Á fyrirhuguðu námusvæði er yfirborðið að mestu möl og stórgrýti en jarðvegur lítill. Á nokkrum svæðum í 
dældum og neðst í hlíðum hefur nokkur gróður náð fótfestu. Gróðurþekjan er þó ekki samfelld og má lýsa 
sem litlum slitróttum gróðurflákum í mölinni. Á meirihluta svæðisins, einkum eftir því sem ofar er farið í 
landslagið, er mjög lítill gróður í mölinni, einstaka móasefs- og grastoppar og lyng- og melaplöntur. Á möl 
og grjóti vex nokkuð af fléttu- og mosagróðri, sem og nokkuð af hreindýramosa. 
Vettvangsskoðun á fyrirhuguðu námusvæði fór fram í byrjun desember 2007 og voru tegundir greindar eftir 
bestu getu. Vegna ástands gróðurs, sérstaklega blómplantna, á þessum árstíma er hugsanlegt að fleiri 
tegundir vaxi á svæðinu en sáust við skoðunina. Áhersla var lögð á að lýsa því hvar gróður er að finna á 
fyrirhuguðu efnistökusvæði og að greina ríkjandi tegundir háplantna í gróðursamfélögum. 
Vegna þess hve gróður er strjáll á svæðinu er ekki gert ráð fyrir frekari gróðurathugunum. 
Á áhrifasvæðinu er strjáll gróður og lítið um vatn á yfirborði. Aðstæður fyrir dýralíf, til að mynda fugla, eru 
því ekki betri en gengur og gerist á þessu landsvæði. Dýralíf er að öllum líkindum fremur fátæklegt og þar 
af leiðandi ekki talin þörf á að skoða það sérstaklega. 
Vægi áhrifa: Óveruleg 

                                                             
5 Jón Jónsson, 1978 
6 Mannvit 2009 Matsskýrsla bls. 44 

2.4 Heilsa og öryggi 
Náman hefur verið lengi í rekstri og er fjarri byggð. Því er ekki talin þörf á hljóðútreikningum. Ekki er gert 
ráð fyrir marktækri fjölgun þungaflutningabíla frá því sem nú er, en á bilinu 150-200 bílar aka frá námunni 
á degi hverjum. Umferð og umferðaraukning er það lítil að hún er ekki talin hafa áhrif á umferðaröryggi. 
Benda má á að gerðar hafa verið lagfæringar á Krýsuvíkurvegi til að beina umferð þungaflutningabíla frá 
íbúðabyggð í Hafnarfirði auk þess sem fyrirhuguð eru mislæg vegamót við Reykjanesbraut. Umferðar-
öryggi efnisflutninganna telst því vera orðið ásættanlegt. 
Vægi áhrifa: Óveruleg 

2.5 Hagrænir og félagslegir þættir 

2.5.1 Efnahagur  
Við námuvinnslu á svæðinu starfa nú tuttugu manns auk þriggja starfsmanna á skrifstofu. Ekki er líklegt að 
miklar breytingar verði á mannaflaþörf næstu árin en ljóst er að starfsmönnum mun ekki fækka. Verðmæti 
unninnar vöru úr stækkaðri námu verða umtalsverð. 
Núverandi rekstraraðili hefur stundað námurekstur í Vatnsskarðsnámu frá 1993. Fyrirtækið sinnir mikil-
vægri þjónustu við höfuðborgarsvæðið, það er efnissölu til byggingarverktaka, jarðvegsverktaka, vörubíl-
stjóra, hins almenna húsbyggjanda og húseigenda. Fyrirtækið hefur sérhæft sig í framleiðslu á steypumöl og 
steypusandi. Mikil eftirspurn er eftir þessum vörum hjá steypustöðvum og einingarverksmiðjum á höfuð-
borgarsvæðinu. Ef ekki verður af stækkun námu verður hún nýtt að núverandi mörkum og efnið sem til 
staðar er klárað. Þá verður gengið frá námunni og henni lokað. Því er ljóst að ef ekki verður áframhaldandi 
efnistaka úr Vatnsskarðsnámu verður skortur á slíkum efnum á höfuðborgarsvæðinu. 
Vægi áhrifa: Talsverð jákvæð 

2.5.2 Félagslegt umhverfi 
Algengt er að ferðamenn sem leggja leið sína inn á Reykjanesfólkvang, til að mynda að Djúpavatni, 
Kleifarvatni eða Krýsuvík, fari um Vatnsskarð um Krýsuvíkurveg. Þá er algengt að göngufólk hefji för við 
Vatnsskarðsnámu auk þess sem náman er oft einn af viðkomustöðum jarðfræðistúdenta, en í námunni gefst 
gott færi á að skoða jarðmyndanir sem koma í ljós eftir því sem efnistökunni vindur fram. Reykjavegur er 
stikuð gönguleið sem liggur um Reykjanesið og alla leið til Nesjavalla. Liggur gönguleiðin yfir fyrirhugað 
stækkunarsvæði námunnar og þarf því að huga að nýrri legu. Einnig liggur reiðstígur vestan við námuna.  
Námuvinnslu fylgir óhjákvæmilega rykmengun og hávaði. Hætta er á að magn svifryks aukist nokkuð þar 
sem raskað svæði án gróðurþekju stækkar. Ekki er þó ástæða til að ætla að magn svifryks á svæðinu fari 
yfir viðmiðunarmörk reglugerða. Ekki ætti að verða aukning á loftmengun frá vörubifreiðum sem aka til og 
frá námunni, þar sem ekki er gert ráð fyrir marktækri aukningu á fjölda þeirra á degi hverjum.  
Til að minnka fok lausra jarðefna á skipulagssvæðinu verður yfirborð þar sem efnistöku er lokið þjappað 
jafnóðum. Framkvæmdaraðili ber ábyrgð á umhverfisvöktun svæðisins er lýtur að hljóð-, loft- og vatns-
mengun og öðrum umhverfisáhrifum eins og nánar verður tilgreint í starfsleyfi, þar sem einnig verður 
kveðið á um til hvaða aðgerða skuli grípa ef veruleg áhrif verða vegna efnistökunnar. 
Vægi áhrifa: Óveruleg 

2.5.3 Efnisleg verðmæti 
Góðir vegir liggja að Vatnsskarðsnámu í dag og er því ekki þörf á nýjum vegum vegna stækkunarinnar. 
Nálægð við höfuðborgarsvæðið og þar með byggingarsvæði eru jákvæð fyrir umhverfið í þeim skilningi að 
þungaflutningabílar þurfa að aka styttra en til fjarlægari náma á höfuðborgarsvæðinu. 
Í námunni eru staðsettir tveir vinnuskúrar sem notaðir eru fyrir starfsmenn. Annar, sem er um 30 m2 að 
stærð, er með litlum eldhúskróki og notaður sem kaffi- og matstofa. Í hinum skúrnum, sem er 15-20 m2, eru 
meðal annars tvö salerni fyrir starfsmenn. Við skúrana hefur verið komið fyrir rotþróm af nýjustu gerð. Á 
hverjum degi er farið með neysluvatn í brúsum í námuna fyrir starfsmenn en regnvatni er safnað saman til 
annarra nota, svo sem í salerni. Þar sem ekki verður aukning á starfsmönnum þarf ekki önnur né stærri 
mannvirki. 
Vægi áhrifa: Óveruleg 

2.6 Náttúru- og menningarminjar 

2.6.1 Náttúruminjar 
Vatnsskarðsnáma er innan marka Reykjanesfólkvangs, sem stofnaður var með reglugerð árið 1975. Fólk-
vangurinn er um 300 km2 að stærð og er langstærsta friðlýsta svæði sinnar tegundar hér á landi. Ekki hefur 
þótt ástæða til að amast við rekstri Vatnsskarðsnámu þrátt fyrir að hún sé innan fólkvangsins enda segir í 
skýrslu, sem unnin var fyrir stjórn Reykjanesfólkvangs árið 2004,7 að nú tíðkist að opna fáar námur en 
stórar í stað þess að kroppa eftir efni á mörgum stöðum. Í skýrslunni er lögð áhersla á að efnistökustaðir 
innan fólkvangsins verði kannaðir og metið hvort hægt sé að móta landið og laga það til að lágmarka spjöll. 
Í tengslum við mat á umhverfisáhrifum fyrirhugaðrar efnistöku var leitað til tveggja leiðsögumanna um við-
horf þeirra til áframhaldandi efnistöku og áhrifa hennar á útivist. Leiðsögumennirnir eru hlynntir því að 
efnistaka sé stunduð á færri stöðum en fleirum og sýnist að efnistaka muni ekki hafa stórvægileg áhrif á 
útivist í nágrenni námunnar og þá á gildi Reykjanesfólksvangs sem útivistarsvæðis.8 
Í umsögn sinni gerir stjórn Reykjanesfólksvangs ekki athugasemdir við aðalskipulagsbreytinguna.9 
Umhverfisstofnun bendir á að afmörkun námunnar gangi þvert á lögun þeirra jarðmyndana sem efnistakan 
fer fram í og mikilvægt sé að draga úr sjónrænum áhrifum hennar eins og kostur er. Umhverfisstofnun telur 
einnig að efnistakan muni hafa verulega neikvæð sjónræn áhrif í för með sér vegna áhrifa á landslag. 
Sjá nánar um mótvægisaðgerðir í kafla 2.7. Landslag. 
Vægi áhrifa: Talsvert neikvæð 

2.6.2 Menningarminjar 
Umrætt svæði hefur þegar verið aðalskráð og er því ekki kunnugt um fornleifar í hættu vegna fram-
kvæmdanna. Fornleifastofnun Íslands hefur kannað svæðið og fundið fjórar vörður eða vörðubrot uppi á 
fellinu á fyrirhuguðu efnistökusvæði, sem hún metur ekki sérlega veglegar og líklega lítt fornar.  
Framkvæmdaraðili skal afla leyfis hjá Fornleifavernd ríkisins til að fjarlægja vörðurnar í samræmi við 10. 
gr. þjóðminjalaga nr. 107/2000. 
Vægi áhrifa: Óveruleg 

2.7 Landslag  
Áhrif Vatnsskarðsnámu á landslag eru nú þegar töluverð enda um að ræða niðurbrot á nokkuð stóru felli 
(Háuhnúkar). Með áframhaldandi vinnslu færist vinnslan innar í landið og meginhluti fellsins verður 
brotinn niður. Efnistöku á fyrirhuguðu svæði verður þannig háttað að efni verður tekið innan úr svæðinu og 
“haft” skilið eftir sitthvoru megin til að minnka sjónræn áhrif. Höftin verða síðan tekin alveg í lok vinnslu-
tímans. Áform um að halda vinnslu áfram á svæðinu til langs tíma eru í samræmi við stefnu Grindavíkur-
bæjar um að hafa námurnar færri og þá stærri eins og segir í aðalskipulagi bæjarins.  
Í gildandi aðalskipulagi Grindavíkur segir að vanda beri frágang á námum eftir að nýtingu þeirra lýkur. 
Hugað hefur verði að þessum þætti af núverandi rekstraraðila með því að ryðja upp görðum á milli 
námunnar og þjóðvegarins í þeim tilgangi að „ramma“ inn námuna og takmarka ásýnd frá þjóðvegi inn í 
hana. Skal það halda áfram. Í lok vinnslunnar skal ganga vel frá námunni þannig að hún skeri sig ekki frá 
umhverfinu. 
Sýna skal í deiliskipulagi svæðisins hvernig hægt sé að móta landið og laga það til að lágmarka spjöll. 
Vægi áhrifa: Veruleg neikvæð 

3. Mat á umhverfisáhrifum núllkosts 
Núllkostur er að áfram verði unnið efni úr námunni samkvæmt framkvæmdarleyfi sveitarstjórnar þar til að 
núverandi afmörkun skv. gildandi aðalskipulagi er náð og efnið innan hennar er uppurið. Þá verði gengið 
frá námunni og henni lokað. Ljóst er að núllkostur gæti leitt til skorts á fyllingar- og steypuefni á höfuð-
borgarsvæðinu. Vatnsskarðsnáma er meðal stærstu jarðefnanáma í grennd við höfuðborgarsvæðið. 
Námuréttarhafi hefur sérhæft sig í framleiðslu á steypumöl og steypusandi. Mikil eftirspurn er eftir þessum 
vörum hjá steypustöðvum og einingaverksmiðjum á höfuðborgarsvæðinu og því er ljóst að ef ekki yrði af 
áframhaldandi efnistöku í Vatnsskarðsnámu yrði þar skortur á slíkum efnum. Við mat á áhrifum núllkosts 
eru teknir til skoðunar sömu umhverfisþættir og skoðaðir eru fyrir megintillöguna. 

                                                             
7 Sigrún Helgadóttir, 2004 

8 Mannvit 2009 Matsskýrsla bls. 33 

9 Stjórn Reykjanesfólkvangs 4. febrúar 2009 

Umhverfisþættir núllkosts: 
Við núllkost yrði námunni lokað þegar búið er að vinna hana að þeim mörkum sem sýnd eru á núverandi 
aðalskipulagi. Lokun námunnar mun þó að öllum líkindum ekki hafa áhrif á eftirspurn eftir jarðvegsefnum 
á höfuðborgarsvæðinu. Mun þeirra þá verða aflað annars staðar. Áhrif á umhverfisþætti: 
Vatnafar: ekki yrði fylgst með grunnvatnsrennsli eða svæðið vaktað.  
Vægi áhrifa: Óveruleg 
Vistkerfi: Ekki yrði farið í umfangsmiklar rannsóknir á gróðri eða dýralífi vegna lokunar námunnar. Auka 
þyrfti efnistöku annars staðar til að anna eftirspurn eftir jarðefnum.  
Vægi áhrifa: Óveruleg 
Heilsa og öryggi: Umferð til og frá námunni er það lítil að hún er ekki talin hafa áhrif á umferðaröryggi. 
Núverandi umferðaröryggi efnisflutninganna telst vera ásættanlegt. Ljóst er að núverandi umferð mun 
leggjast af við lokun námunnar og hafa því jákvæð áhrif á nánasta umhverfi. Ekki er vitað hvar 
námuvinnsla aukist í staðinn eða hve mikinn aukinn eða minnkaðan akstur það mun hafa í för með sér. 
Jákvæð staðbundin áhrif á lokun þessarar námu gætu haft í för með sér neikvæð áhrif við aukna efnistöku 
annars staðar. 
Vægi áhrifa: Talsvert jákvæð 
Efnahagur: 23 störf leggjast af þegar námuvinnslu lýkur. Hugsanlegur skortur yrði á unnum jarðefnum á 
höfuðborgarsvæðinu. Þörf yrði á stækkun annarra náma eða opnun nýrra. Verðmæti unninnar vöru úr 
stækkaðri námu yrðu umtalsverð en færu forgörðum ef hún yrði aflögð. 
Vægi áhrifa: Talsvert neikvæð. 
Félagslegt umhverfi: Lítil umferð er um svæðið og útivistarlegt gildi þess er lítið.  
Vægi áhrifa: Óveruleg. 
Efnisleg verðmæti: Mannvirki á svæðinu eru lítil og fá. Verðmæti svæðisins til efnistöku færu forgörðum 
ef náman yrði aflögð. 
Vægi áhrifa: Talsverð neikvæð. 
Náttúrminjar: Þó svo að ekki yrði af stækkun námu yrðu vegsummerki núverandi námu mjög sýnileg í 
umhverfinu. 
Vægi áhrifa: Talsverð neikvæð. 
Menningarminjar: Menningarminjar á svæðinu eru fáar og varðveislugildi þeirra lítið.  
Vægi áhrifa: Óveruleg. 
Landslag: Áhrif Vatnsskarðsnámu á landslag eru nú þegar töluverð og verða ekki afmáð þó að náma-
vinnslu verði hætt.  
Vægi áhrifa: Talsvert neikvæð. 

4. Vöktun 
Vakta á rykmengun og hljóðmengun með hliðsjón af áhrifum mengunar á útivist á svæðinu.  
Námuvinnslu fylgir rykmengun og hávaði en ekki er líklegt að aukning verði á þessum þáttum, þó þeir nái 
til lengra tímabils, en æskilegt er að fylgst verði með áhrifum á útivist á svæðinu. Ef neikvæðra áhrifa 
verður vart verði gripið til viðeigandi aðgerða, s.s. þrif á götum, stillingar og viðgerða tækja og vinnuvéla, 
vökvun farms og efna og hugasanlega tímabundinnar vinnustöðvunar. 
Til að fylgjast með grunnvatnsrennsli hefur verið boruð rannsókar- og vöktunarhola sem staðsett er í norð-
vesturjaðri núverandi efnistökusvæðis, í rennslisstefnu grunnvatns frá svæðinu. Þar verður fylgst reglu-
bundið með dýpi grunnvatns og styrk ýmissa olíuefna í grunnvatnssýnum. Fyrirkomulagi vöktunar verður 
gerð nánari skil í starfsleyfi og deiliskipulagi. Ákvörðun um hvernig brugðist verði við ef neikvæð 
umhverfisáhrif koma í ljós verði tekin í samráði við Heilbrigðiseftirlit og Umhverfisstofnun. Samhliða 
vöktuninni verði viðhaldi tækjabúnaðar sinnt vel og hann tekinn til gagngerrar skoðunar ef í ljós koma 
neikvæð umhverfisáhrif, starfsferlar verði yfirfarnir og vinna jafnvel stöðvuð þar til ljóst er hvað áhrifunum 
veldur og úr verður bætt. 

5. Samantekt og heildaráhrif 
Tafla 3.1 Vægi áhrifa á þá umhverfisþætti sem skoðaðir eru í umhverfismati áætlunarinnar 

 

 
Bein áhrif efnistökunnar miðast við afmarkað svæði og að jarðrasks geti gætt allt að 100 m þar út fyrir. Á 
efnistökusvæðinu er skipulagsbreytingin talin hafa verulega neikvæð áhrif á landslag enda munu Háu-
hnjúkar hverfa. Áhrif Vatnsskarðsnámu á landslag eru nú þegar töluverð. Með góðum frágangi svæðisins að 
vinnslutíma loknum má milda umhverfisáhrif með mótvægisaðgerðum s.s. landslagsmótun og gróður-
setningu. 
Áhrif út fyrir sjálft efnistökusvæðið tengjast fyrst og fremst akstri þungaflutningabíla til og frá námunni auk 
sjónrænna áhrifa. Heildarniðurstaða umhverfismatsins er að líkleg umhverfisáhrif vegna fyrirhugaðrar aðal-
skipulagsbreytingar verði óveruleg sé tekið tillit til þeirra mótvægisaðgerða, t.a.m. um frágang svæðis sem 
lagðar eru til í skýrslunni. 

Samantekt núllkostar 
Ef ekki verður af stækkun námu verður hún nýtt að núverandi mörkum og efnið sem til staðar er klárað. Þá 
verður gengið frá námunni og henni lokað. Þó svo að ekki yrði af stækkun námu yrðu vegsummerki 
núverandi námu mjög sýnileg í umhverfinu. 
Tafla 3.2 Vægi áhrifa á þá umhverfisþætti núllkostar sem skoðaðir eru í umhverfismati áætlunarinnar 

 

 

Vatnafar 0 
Vistkerfi 0 
Heilsa og öryggi 0 
Hagrænir og félagslegir þættir: 
Efnahagur 
Félagslegt umhverfi 
Efnisleg verðmæti 

 
+ 
0 
0 

Náttúru- og menningarminjar: 
Náttúruminjar 
Menningarminjar 

 
- 
0 

Landslag - - 

Vatnafar 0 
Vistkerfi 0 
Heilsa og öryggi + 
Hagrænir og félagslegir þættir: 
Efnahagur 
Félagslegt umhverfi 
Efnisleg verðmæti 

 
- 
- 
- 

Náttúru- og menningarminjar: 
Náttúruminjar 
Menningarminjar 

 
- 
0 

Landslag - 

